
Apstrakt: Krizne situacije predstavijaju izazov za svaku zemlju i mogu da se jave
bilo gdje u svijetu u bilo koje vrijeme. U Bosni i Hercegovini se provode razlicite
aktivnosti u podrucju jacanja otpornosti i smanjenja rizika od katastrofa,
prvenstveno kroz izradu strateskih dokumenata i analiza i realizaciju projekata
uz podrsku donatora. Fokus je na jacanju kapaciteta strucnjaka, adekvatnoj
zastiti ranjivih grupa, poboljSanju lokalne otpornosti, razmjeni iskustava i
jacanju institucionalnih kapaciteta. lako su realizovane aktivnosti znacajne,
potrebno je kontinuirano raditi na sistemskoj odrzZivosti. Sektori socijalne i
zdravstvene zastite imaju kljucnu ulogu u jacanju otpornosti na krizne situacije.
Primjeri zemalja sa dobro razvijenim modelima smanjenja rizika od katastrofa i
jacanja otpornosti zajednica - ukazuju na znacaj prevencije i upravijanja
rizicima. Buduce aktivnosti je pozeljno usmjeriti na lokalno djelovanje,
multisektorski pristup i zastitu i osnazivanje ranjivih grupa stanovnistva.

Kljuéne rije¢i: Bosna i Hercegovina, krizne situacije, postignuca, pristup,
vulnerabilnost

UvOD

Bosna 1 Hercegovina je zemlja koja se suoCava sa razli€itim izazovima, a
rizici od katastrofa su tema koja je u zadnje vrijeme veoma aktuelna i nuzna
imaju¢i u vidu deSavanja posljednjih deset godina. Nacionalne vlade donose
razlicite politike, mjere i akcione planove koji prioritetizuju ovu oblast, medutim,

nedostaju finansijska sredstva kako bi se sve ono §to je planirano moglo provesti
u praksi. Podr$ka medunarodne zajednice u tom aspektu je veoma znacajna i
odrazava se kroz donacije, projekte, ali i ulaganja u ljudske resurse kroz brojne
edukacije i generalno jacanje kapaciteta strucnjaka razli¢itih profila. Istovremeno,
vazno je naglasiti i spremnost lokalnih zajednica da ucestvuju i provode
programe prevencije i smanjenja rizika od katastrofa, a u najboljem interesu
gradana.

Fokus ovog rada je na pregledu i analizi medunarodnih i domacih
dokumenata o politikama, istrazivanjima i relevantnim prakti¢nim iskustvima.
Sendai okvir za smanjenje rizika od katastrofa 2015 - 2030 predstavlja jedan od
najvaznijih dokumenata u ovoj oblasti koji se primjenjuje na medunarodnom
nivou, a sve viSe i u Bosni i Hercegovini. Napori koji se ulazu na lokalnom.
nacionalnom i regionalnom nivou ukazuju na pojacanu svijest o znacaju ove teme
i posljedicama koje katastrofe mogu prouzrokovati, kao i nacinima na koji se
mogu prevenirati ili ublaziti.

1. MEDUNARODNI OKVIR

Kada je rije¢ o medunarodnom okviru, Sendai okvir predstavlja instrument
(uz ciljeve odrzivog razvoja) koji formuliSe dugoroénu viziju razvoja
CovjeCanstva. Drzave razvijaju sopstvene pristupe kako bi osigurale
transformaciju globalnih ciljeva u svoje nacionalne i lokalne politike, razvojne
okvire i specificne akcije (Ujedinjene nacije u Bosni i Hercegovini, 2022). Ono
Sto karakteriSe ovaj instrument je njegova univerzalnost, uz ocuvanje
specificnosti svake drzave i pojedinacnih mjera prilagodenih njihovom
drustvenom kontekstu.

Nadovezuju¢i se na Hyogo okvir za djelovanje, Sendai okvir usvojen
2015. godine ima za cilj posti¢i brojne rezultate (znatno smanjenje rizika od
katastrofa i gubitaka ljudskih zivota, sredstava za zivot i zdravlja) i u skladu sa
tim je potrebno sprijeCiti nove i smanjiti postojeée rizike od katastrofa kroz
provodenje razli¢itih mjera koje spreCavaju i smanjuju izloZenost opasnosti i
ranjivosti na katastrofe, povecavaju spremnost za odgovor i oporavak, a time i
jaCaju otpornost (United Nations Office for Disaster Risk Reduction, 2015).
Sendai okvir za smanjenje rizika od katastrofa 2015 - 2030 ukljucuje Cetiri
prioriteta za akciju: 1) razumijevanje rizika od katastrofa, 2) jaanje upravljanja
rizicima od katastrofa, 3) ulaganje u smanjenje rizika od katastrofa, 4)
poboljSanje spremnosti za katastrofe radi efikasnog odgovora i ,,bolje obnove* u
oporavku, rehabilitaciji i rekonstrukeiji (Maly, Suppasri, 2020: 168).

Sendai okvir za smanjenje rizika od katastrofa poziva na holisticki pristup
smanjenju rizika kako bi se suprotstavili sve vecoj ozbiljnosti i uticajima
katastrofa. Ovo obuhvata pristup smanjenju rizika koji ukljucuje sve opasnosti,
preko prirodnih i ljudskih opasnosti (Ured Ujedinjenih nacija za smanjenje rizika
od katastrofa, Medunarodno vije¢e za nauku 2025: 6). Prioritet 2 Sendai okvira
ima za cilj jaCanje upravljanja rizicima od katastrofa na nacionalnom,

regionalnom i globalnom nivou, kako bi se osiguralo efektivno i efikasno
upravljanje rizikom od katastrofa poduprijedeno jasnom vizijom, planovima,
kompetencijama, smjernicama i koordinacijom unutar i izmedu sektora, kao i
uceS¢em relevantnih ucesnika ukljucenih u prevenciju, ublazavanje, spremnost,
odgovor, oporavak i rehabilitaciju (Ujedinjene nacije Bosna i Hercegovina,
2025:6).

2. KRIZNE SITUACIJE

Drzave koje razvijaju politiku, legislativu i institucionalni okvir za
smanjenje rizika od katastrofa i one koje su u moguénosti razvijati i pratiti
napredak putem specificnih i mjerljivih indikatora, imaju veéi kapacitet da
rukovode rizicima i da postignu Siroko prihvaéen konsenzus za smanjenje rizika
kroz sve sektore drustva (Cvetkovi¢, Filipovi¢, Gaci¢, 2019:13). Oblast
upravljanja rizicima od katastrofa podrazumijeva razumijevanje klju¢nih termina
kao S$to su ranjivost, katastrofa, rizik od katastrofa i rezilijentnost.

Ranjivost je stepen do kojeg ¢e pojedinci, domacinstva, zajednice ili
geografska podrucja vjerovatno biti pogodeni katastrofom kada se dogode opasni
dogadaji. Katastrofe su posljedice opasnosti koje uti¢u na ranjive uslove ljudi i
njihove Zivote. Oni ukljucuju i opseg i vrstu ranjivosti i na¢in na koji se drustvo
bavi opasnos$c¢u u smislu prevencije, ublazavanja i spremnosti (International
Institute of Rural Reconstruction i Save the Children USA 2007: 16). Katastrofa
je ozbiljan poremecaj u funkcionisanju zajednice ili drustva u bilo kojoj mjeri
zbog opasnih dogadaja u interakciji sa uslovima izloZenosti, ranjivosti i
kapaciteta, Sto dovodi do jednog ili viSe od sljedeceg: ljudskih, materijalnih,
ekonomskih i1 ekoloskih gubitaka i uticaja (Ured Ujedinjenih nacija za smanjenje
rizika od katastrofa, 2017).

Rizik od katastrofe je potencijalni katastrofalni gubitak u Zivotima,
zdravstvenom stanju, sredstvima za zivot, imovini i uslugama, koji se mogu
dogoditi u odredenoj zajednici ili drustvu u odredenom buduc¢em vremenskom
periodu (National Disaster Management Office, 2013: 2). Upravljanje rizicima od
katastrofa obi¢no se fokusira na Cetiri vrste aktivnosti (Zenevski centar za
upravljanje sigurnosnim sektorom, 2020: 1): (1) prevencija: aktivnosti i mjere
usmjerene na izbjegavanje rizika od katastrofa; (2) ublazavanje: smanjenje ili
ograniCenje uticaja opasnosti i srodnih katastrofa; (3) transfer: aktivnosti vezane
za transfer ukljucuju proces formalnog ili neformalnog prebacivanja finansijskih
posljedica rizika sa jedne strane na drugu; (4) spremnost: poveéano znanje i
kapaciteti vlada, profesionalnih organizacija za odgovor i oporavak, zajednica i
pojedinaca u cilju predvidanja, odgovora i oporavka od uticaja vjerovatnih,
neposrednih ili trenutnih opasnih dogadaja ili uslova.

Smanjenje rizika od katastrofa je koncept i praksa smanjenja rizika od
katastrofa kroz sistematske napore za analizu i upravljanje uzro¢nim faktorima
katastrofa, ukljucujuci smanjenu izloZenost opasnostima, smanjenu ranjivost ljudi
i imovine, mudro upravljanje zemljisStem i okolinom i poboljSanu spremnost za

nepovoljne dogadaje (Svjetska banka, Globalni instrument za smanjenje i
oporavak od katastrofa i Razvojni program Ujedinjenih nacija, 2012:2). U
kontekstu rizika od katastrofa, otpornost je sposobnost sistema, zajednice ili
drustva izlozenog opasnostima da se odupre, apsorbira, prilagodi, transformise i
oporavi od efekata opasnosti na pravovremen i efikasan nacin, ukljucujuéi
ocuvanje i obnovu svojih osnovnih osnovnih struktura i funkcija kroz upravljanje
rizikom (Ured Ujedinjenih nacija za smanjenje rizika od katastrofa, 2022).

3. STANJE U BOSNI I HERCEGOVINI

Bosna i Hercegovina je u opasnosti od prirodnih katastrofa kao $to su
zemljotresi, kliziSta, poplave, suse, toplotni talasi, Sumski pozari, epidemije i
pandemije - koje uti¢u na poljoprivredu, ljude i sredstva za zivot. Najcesce i
Stetne opasnosti uklju¢uju oluje, poplave, kliziSta i1 bujiéne poplave.
Uspostavljanje sistema predvidanja viSestrukih opasnosti i ranog upozoravanja su
kljuni za pomo¢ u predvidanju i ublazavanju rizika i negativnih uticaja na
razli¢ite sektore. Dobijanjem pravovremenih informacija, aktivnosti ublazavanja i
spremnosti mogu se implementirati kako bi se ublazile ili izbjegle potencijalne
posljedice ovih dogadaja.

Bosna i Hercegovina nema prognozu viSestrukih opasnosti, samo neka
upozorenja izdata na entitetskom nivou za jake kiSe, oluje sa gradom, obilne
snjezne padavine i jak vjetar. Trenutno, Bosna i Hercegovina radi na prelasku sa
reaktivnog odgovora na hitne slu¢ajeve prema proaktivnom pristupu smanjenja
rizika od katastrofa (DRR). Medutim, DRR zemlje i sektorsko zakonodavstvo jo$
uvijek imaju ograni¢en fokus na prevenciju katastrofa, ublazavanje i spremnost
(Organizacija za hranu i poljoprivredu Ujedinjenih nacija, 2025: 10).

Razumijevanje rizika od katastrofa zahtijeva pravilnu procjenu svih
elemenata rizika od katastrofa (opasnosti, izloZenost, ranjivost i kapacitet) od
strane razliCitih zainteresovanih strana. lako u Bosni i Hercegovini postoji mnogo
informacija, ukljucujuci nau¢ne podatke o opasnostima i izloZenosti, kljucno je
promovisati sistematsko prikupljanje podataka i slobodan protok informacija
kako bi se ojacali sistemi ranog upozoravanja i inspirisao razvoj koji je svjestan
rizika i klimatski pametan, kroz angazman zajednice. Podaci o ranjivosti i
kapacitetu jo$ uvijek nisu dovoljno dostupni niti koriSteni (Razvojni program
Ujedinjenih nacija, 2015: 2).

Relevantna ministarstva, odjeljenja i agencije u Bosni i Hercegovini rade
sa relevantnim akterima u neprofitnom sektoru, ukljucujuéi agencije UN-a, kako
bi integrisali smanjenje rizika od katastrofa kroz odgovarajuée razvojne strategije
i programe. Prema INFORM Risk Index1 za 2023. godinu, Bosna i Hercegovina
je izloZena raznim prirodnim opasnostima. Od 145 lokalnih samouprava u zemlji,
oko 91 se smatra vrlo znacajnim rizikom (Ured Ujedinjenih nacija za smanjenje
rizika od katastrofa, 2022: 1). Izvjestaj o svjetskom riziku za 2019. godinu
identifikovao je BiH kao zemlju sa relativno visokom izloZenos$¢u i ranjivos¢u na
meteoroloske i geoloSke prirodne opasnosti, te sa nedovoljnim kapacitetima da se

nosi sa rezultiraju¢im katastrofama. lako se rizici od klimatskih promjena,
prirodnih opasnosti i ljudskih aktivnosti ne mogu ukloniti, institucije i agencije u
BiH suocavaju se sa kriticnim nedostacima u pripremi i upravljanju katastrofama,
kao 1 u ublazavanju posljedica (OSCE misija u Bosni i Hercegovini, 2020).

3.1 PROJEKTNA POSTIGNUCA

U procesu upravljanja rizicima od katastrofa u zemlji se implementiraju
razlicite projektne aktivnosti fokusirane na prevenciju, smanjenje rizika, resurse i
ublazavanje posljedica:

1. Projekat "Skaliranje upravljanja rizicima od poplava otpornih na
klimatske promjene u Bosni i Hercegovini" (vlasti u Bosni i Hercegovini, u
partnerstvu sa Programom Ujedinjenih nacija za razvoj), uz finansijsku podrsku
Zelenog klimatskog fonda, ima za cilj rjeSavanje ranjivosti na poplave
uspostavljanjem integrisanog, inovativhog i rodno odgovornog pristupa
upravljanju rizicima od poplava koji je otporan na klimatske promjene, kako bi se
pomoglo zemlji da se prilagodi promjenjivoj klimi. Ovaj Sestogodisnji projekat
(2024-2030) ima za cilj da smanji uticaj klimatskih poplava za vise od 800 000
ljudi koji zZive u visokorizi¢nim podruc¢jima u slivovima rijeka Bosne, Neretve i
Trebisnjice. Projekat ¢e podrzati razvoj i implementaciju sistema predvidanja
poplava i ranog upozoravanja zasnovanog na uticaju, poboljSati pristup
klimatskim podacima, obnoviti i izgraditi infrastrukturu za zastitu od poplava i
promovisati odrzivo upravljanje zemljiStem i vodama na nivou rijenih slivova
(Program Ujedinjenih nacija za razvoj, 2025 i Zeleni klimatski fond, 2023).

2. Projekat "Smanjenje rizika od katastrofa za odrzivi razvoj u Bosni 1
Hercegovini" je zajedni¢ka inicijativa koju finansiraju Vlada Svajcarske i
Ujedinjene nacije, a implementiraju UNDP, UNICEF, UNESCO, UNFPA i FAO
u partnerstvu sa domacim vlastima. Cilj prve faze projekta (2019-2023) bio je
jacCanje institucionalnih kapaciteta za smanjenje rizika od katastrofa na lokalnom
nivou i povecanje otpornosti stanovni$tva, posebno marginalizovanih grupa, na
katastrofe i klimatske promjene. Kljucni ciljevi ukljucuju podrsku najmanje 10
lokalnih vlasti u usvajanju strategija smanjenja rizika od katastrofa, formiranju
partnerstava i1 implementaciji mjera za izgradnju otpornosti. Projekat je usmjeren
na opstine koje su visoko izlozene katastrofama Sirom Bosne i Hercegovine - pet
u Republici Srpskoj (Banja Luka, Bijeljina, Prijedor, Srebrenica, Trebinje) i pet u
Federaciji Bosne i Hercegovine (Biha¢, Kalesija, Kakanj, Gradacac, Sanski Most)
(Ujedinjene nacije Bosna i Hercegovina, 2023).

Jedna od vaznih programskih aktivnosti je uspostavljanje online sistema
za analizu rizika od katastrofa (DRAS) koji pruza informacije o izlozenosti
poplavama, kliziStima, zemljotresima 1 minskim sumnjivim podruc¢jima u
gradovima i op$tinama koje ucestvuju u programu. DRAS je online platforma
koja pruza donosiocima odluka i stanovnicima nesmetan pristup naucnim
podacima o prirodnim i drugim opasnostima, sa ciljem podizanja svijesti o riziku

od katastrofa na odredenoj lokaciji (United Nations Development Programme
Bosnia and Herzegovina, 2021).

3. Zajednicki program - Faza II (2023-2027) ima za cilj prosiriti pozitivna
iskustva i modele u lokalnim podru¢jima smanjenja rizika od katastrofa koji su
postignuti tokom implementacije Faze I (2019-2023). lako program pokriva
cijelu zemlju, fokus u drugoj fazi je stavljen na grupu od 10 lokalnih zajednica
koje su u visokom riziku od katastrofe i spremne da aktivno ucestvuju i podrze
implementaciju druge faze Zajednickog DRR programa: Biha¢, Banja Luka,
Kakanj, Bijeljina, Kalesija, Trebinje, Mostar, Laktasi, Tuzla i Brod. Kroz fazu II,
aktivnosti se nastavljaju provoditi u prioritetnim sektorima: obrazovanje, kultura,
socijalna zastita i zaStita djece, poljoprivreda i zaStita i spaSavanje. Poseban
naglasak je stavljen na poboljSanje mehanizama koordinacije, sa fokusom na
najugrozenije kategorije stanovnistva (Program Ujedinjenih nacija za razvoj
Bosne i Hercegovine, 2024).

4. Bosna i Hercegovina je nedavno zapocela implementaciju inicijative
"Gradovi otporni na krize 2030 (Making Cities Resilient 2030)", jedinstvene
inicijative sa viSe ucesnika za poboljsanje lokalne otpornosti kroz zagovaranje,
razmjenu znanja i iskustava, uspostavljanje medusobno osnazuju¢ih mreza ucenja
od grada do grada, uvodenje tehnicke ekspertize, povezivanje vise slojeva vlasti i
izgradnju partnerstava. Pruzajuci jasnu mapu puta za urbanu otpornost, pruzajuci
pristup znanju i alatima za pracenje i izvjeStavanje, MCR2030 ima za cilj da
podrzi gradove, opstine, kantone ili druge nivoe lokalne uprave na njihovom putu
ka smanjenju rizika i izgradnji otpornosti. Krajnji cilj MCR2030 je osigurati da
gradovi/opstine 1 kantoni (ili drugi nivoi upravljanja) budu inkluzivni, sigurni,
otporni i odrzivi do 2030. godine (Ured Ujedinjenih nacija za smanjenje rizika od
katastrofa, 2023).

5. Projekat "Povecanje otpornosti Livna, Mrkonji¢ Grada i Maglaja"
(2018-2019) finansirala je Ceska, a implementirao UNDP u saradnji sa
jedinicama lokalne samouprave. Opsti cilj projekta bio je jaCanje kapaciteta za
smanjenje rizika od katastrofa u partnerskim opstinama, sa fokusom na rizicne
grupe. Kljuéne aktivnosti koje su implementirane bile su institucionalizacija
sistema za analizu rizika od katastrofa (DRAS) na lokalnom nivou, aZuriranje
planova zastite i spaSavanja, razvoj prirucnika za Ceste vrste katastrofa, te obuka
za upravljanje katastrofama za gradonacelnike i opstinska sjedista civilne zastite
(Program Ujedinjenih nacija za razvoj Bosne i Hercegovine, 2018).

6. Glavni cilj ERI Health projekta (2021-2023) bio je poboljsanje
kvaliteta i dostupnosti javnih zdravstvenih usluga u prekograni¢nim epidemijama
i vanrednim situacijama (Hrvatska, Bosna i Hercegovina, Crna Gora). Cilj
projekta je bio ojacati kapacitete za pravovremeno otkrivanje, dijagnostifikovanje
i kontrolu antropozoonoza i vektorskih bolesti, potrebnih za zastitu stanovnistva
od posljedica COVID-19 i drugih epidemija. Ovaj cilj je postignut kroz nekoliko
komponenti jer je projekat omogucéio nabavku savremene dijagnosticke i
medicinske opreme, specijalnih transportnih vozila i unapredenje znanja i vjestina

medicinskog osoblja u nadleznim zdravstvenim ustanovama (Zavod za javno
zdravstvo Republike Srpske, 2023).

7. Nakon nekoliko mjeseci intenzivnog rada, Srednjobosanski kanton, uz
tehnicku podrSsku UNDRR-a i finansijsku podrsku USAID BHA, finalizirao je
svoju Kantonalnu strategiju za smanjenje rizika od katastrofa za period od 2024.
do 2030. godine. Ova strategija, prva na kantonalnom nivou u Bosni i
Hercegovini, uvodi sveobuhvatan pristup ublazavanju rizika, pripremi za buduce
katastrofe i podizanju svijesti o otpornosti na klimatske promjene (Ured
Ujedinjenih nacija za smanjenje rizika od katastrofa, 2024).

3.2. PRIMJERI DOBRE PRAKSE

Bosna i Hercegovina se suocava sa rizicima od niza prirodnih katastrofa
kao $to su zemljotresi, suSe, poplave i klizista, kao i opasnosti uzrokovane
ljudskim djelovanjem - mine, zagadenje i hemijsko-bioloske katastrofe. Vise od
20 posto teritorije Bosne i Hercegovine je sklono poplavama: u prosjeku, poplave
pogadaju oko 100 000 ljudi godis$nje i uzrokuju godisnje gubitke od oko 600
miliona dolara bruto domaceg proizvoda (BDP) (Ured Ujedinjenih nacija za
smanjenje rizika od katastrofa, 2022:3). Iskustva sa poplavama i kliziStima u
2014. godini u Bosni i Hercegovini, ali i na Sirem podru¢ju Balkana, jasno
ukazuju na potrebu za poboljSanjem propisa i praksi u upravljanju rizicima od
katastrofa. Vazno je procijeniti i definisati: elemente u riziku (ljudi, imovina,
sistemi ili drugi elementi prisutni u opasnim zonama koji su pogodeni ili podlozni
potencijalnim gubicima), ranjivost (karakteristike i uslovi izloZenih elemenata
koji ih ¢ine podloznim Stetnim efektima opasnosti) i rizik (kombinacija
vjerovatno¢e opasnog dogadaja i njegovih negativnih posljedica na izlozene
elemente tokom vremena) (Program Ujedinjenih nacija za razvoj Bosne i
Hercegovine, 2016:7, 26).

U svijetu su prisutni i primjeri dobre prakse kada je rije¢ o odgovoru na
krize i u tom aspektu prednjaci Japan. Od 1995. godine, Vlada Japana organizuje
godis$nje radionice za mentalno zdravlje i katastrofe, ukljucujuci lijeCenje
posttraumatskog stresnog poremecaja. Hitni medicinski informacioni sistem
prikuplja, Cesto azurira i dijeli relevantne informacije u realnom vremenu izmedu
terenskih radnika, sjediSta i centralne vlade, Timovi za hitnu pomo¢ u slucaju
katastrofa pomazu u upravljanju javnim zdravstvenim sektorom u pogodenim
lokalnim opstinama, kroz prikupljanje informacija, integraciju, analizu i razmjenu
sa terenskim radnicima. Japanski timovi za pomo¢ u rehabilitaciji od katastrofa
posebno pomazu starijim osobama i osobama sa invaliditetom od vrlo rane faze
evakuacije. Medicinski koordinatori za katastrofe su zvani¢no imenovani i
koordiniSu aktivnosti eksternih i internih timova za medicinsku pomo¢ kako bi
povecali njihov uticaj na medicinske i javne zdravstvene potrebe (World Health
Organization, 2022:22-27). U Japanu je smanjenje rizika od katatsrofa provedeno
koriste¢i koncept "bolja ponovna izgradnja", kroz konsultacije sa naucnim
stru¢njacima, kako bi se pomoglo u predvidanju opasnosti, procjeni i smanjenju

izlozenosti 1 ranjivosti, te izgradnji kapaciteta za odgovor. Japan je primjer
primjene principa bolje izgradnje kroz svoje spiralne cikluse katastrofa. Razvoj
zdravstvenih sistema i zdravstvene radne snage tokom vremena, kao odgovor na
zdravstvene potrebe identifikovane u vanrednim situacijama i katastrofama,
poboljSao je prikupljanje podataka, pomogao u upravljanju i proizveo bolje
okruzenje za istrazivanje i naknadno kreiranje politika (Svjetska zdravstvena
organizacija, 2022: 30). Primjer Japana je dokaz da se zajednickim trudom,
resursima i adekvatnim planiranjem u velikoj mjeri mogu preduprijediti krize i
njihove posljedice.

4. ZASTITA STANOVNISTVA

Iskustva tokom poplava na Balkanu pokazala su potrebu za protokom
informacija koje nisu specificne za zdravlje, kao i za protokom informacija
specificnih za zdravlje. Utvrdeno je da je potrebno unaprijed planirati, testirati i
evaluirati mjere prevencije i pripravnosti, ukljucujuéi specifi¢ne aktivnosti, uloge
i odgovornosti, te raditi na podizanju svijesti. Glavni problemi koji se javljaju
tokom oporavka odnose se na finansiranje, upravljanje otpadom, raseljavanje,
probleme mentalnog zdravlja, ponovno uspostavljanje infrastrukture, osiguranje,
upravljanje donacijama, slijeganje tla, obnovu oStec¢enih zdravstvenih ustanova,
smanjene kapacitete zdravstvenih ustanova, nedostatak zdravstvenih ljudskih
resursa i umor zdravstvenog osoblja. Tri podrucja dobijaju posebnu paznju: efekti
na mentalno zdravlje, komunikacija i raspodjela budzeta (Kendrovski et al.,
2017:603).

Kada je rijec o zastiti stanovniStva, posebno ranjivih kategorija, drzava bi
trebala osigurati da sva djeca imaju priliku ucestvovati u politikama i donosenju
odluka vezanih za okolinu i klimatske promjene, te da dobiju informacije o
klimatskim promjenama i pristupu pravosudnim mehanizmima prilagodene djeci
(Sego, Zagar, 2023:408). Takode, stariji drustveni sloj, koji je najranjiviji i ima
najvece poteskoce u dobijanju informacija, ne moze donositi odgovorne odluke o
vlastitom zdravlju (Elek, 2023:395). Obrazovanje starijih osoba je od posebnog
znacaja, u Cemu znaCajnu ulogu mogu igrati razli¢ita udruzenja i nevladine
organizacije, posebno kada su u pitanju starije osobe koje se ne mogu kretati ili
zive u ruralnim i udaljenim domacinstvima (Kosti¢, 2023:339).

Procjena moguénosti djelovanja sistema socijalne zastite i izvodljivosti
materijalnih davanja u kriznim situacijama u Federaciji Bosne i Hercegovine
pokazala je da federalni zakon, ali ni kantonalni propisi u oblasti socijalne zastite
nisu dovoljno osjetljivi na potrebe ranjivih grupa u krizi i vanrednim situacijama
Takode, analiza je pokazala da je hitna pomo¢ u krizi i vanrednim situacijama
primarno usmjerena na jednokratnu materijalnu neposredno nakon prirodnih i
drugih nesre¢a, i to uglavnom kroz pruzanje materijalne pomo¢i u naturi
(Federalno ministarstvo rada i socijalne politike Federacije Bosne i Hercegovine,
UNICEF Bosna i Hercegovina, 2024: 99). Studija izvodljivosti otpornosti sistema
socijalne zaStite u krizama, sa fokusom na pruzanje novCanih davanja u

vanrednim situacijama, u Republici Srpskoj je dala rezultate koji ukazuju na
postojanje potrebe za sistemskim rjeSavanjem problema brige za korisnike
sistema socijalne i djeCije zastite u vanrednim situacijama, odnosno u slucaju
katastrofa. Ukazana je potreba preventivnog djelovanja ne samo sistema socijalne
zaStite, ve¢ 1 preventivnho djelovanje sistema civilne zastite, kako bi se
stanovnistvo osvijestilo, ali i edukovalo o pravovremenoj potrebi brzog
djelovanja u vanrednim situacijama, saradnji sa subjektima zastite i spasavanja, a
sve u cilju $to bolje zastite korisnika sistema socijalne i djecije zastite. U smjeru
obezbjedenja dodatnih finansijskih sredstava tokom vanrednih situacija u slucaju
vanrednih situacija i1 katastrofa - javlja se potreba za povecanjem iznosa
jednokratne nov€ane pomo¢i postoje¢im korisnicima sistema socijalne i djecije
zaStite, priznavanjem prava na jednokratnu nov€anu pomo¢ gradanima koji se
trenutno nadu u stanju socijalne potrebe usljed vanrednih situacija. Naznaceno je
da je potrebno obezbijediti budzetsku rezervu kako bi sredstva za pomoc
svakodnevno bila rasploziva tokom trajanja vanrednih situacija (Ministarstvo
zdravlja i1 socijalne zastite Republike Srpske, UNICEF Bosna i Hercegovina,
2024: 46). Sistemi socijalne zastite u Bosni 1 Hercegovini, zbog svog znacaja i
uopsSteno osjetljivosti (naroito u kriznim situacijama), trebaju kontinuiranu
podrsku u vidu planiranja, budZetiranja, ljudskih resursa i adekvatnog pracenja, a
u najboljem interesu i dobrobiti svih gradana, narocito vulnerabilnih kategorija.

ZAKLJUCAK

Bosna i Hercegovina se polako razvija na polju smanjenja rizika od
katastrofa i osnazuje uglavnom kroz donatorsku podrsku i projekte, ali i
sopstvenim resursima u smislu donoSenja novih i unapredenju postojecih
strateSkih rjeSenja. Istrazivanja su pokazala da je nuzno fokusirati se na budzet za
ove aktivnosti, jacanje saradnje, razmjenu iskustava, prevenciju i pravovremeno
djelovanje. Preduslov za procjene i planiranje je postojanje adekvatnih podataka i
informacija sa kojima su upoznati oni koji planiraju i provode politike i
programe, ali i oni na koje se one odnose. Moze se zakljuciti da su pojedine
lokalne zajednice u zemlji postigle znaCajan napredak i u buducnosti mogu
posluziti kao pozitivan primjer u sagledavanju snaga i slabosti, te preventivnog
rada u smanjenju rizika od katastrofa. Takode, preventivni programi i mjere
razvijenih zemalja i zemalja koje se suocavaju sa viSestrukim rizicima - mogu biti
primjer na koji nacin usmjeriti buduce aktivnosti. Zastita stanovniStva od rizika
od katastrofa je prioritet, $to implicira naroCit znaCaj prevencije i1 jacanja
otpornosti. Sektor socijalne i zdravstvene zastite ima klju¢nu ulogu i neophodno
je ukljuciti ga u sve faze planiranja. Vulnerabilne kategorije stanovniStva su u
dodatnom riziku da budu pogodene posljedicama razli¢itih Kkatastrofa.
Stanovnistvo treba zastititi, ali i osnaziti da moZe sopstvenim resursima da se bori
sa izazovima koje donosi buduénost.

STRENGTHENING RESILIENCE TO CRISIS SITUATIONS IN BOSNIA AND
HERZEGOVINA

Jelena Kupresanin'’

Marina M. Simovi¢''8

Abstract: Crisis situations pose a challenge for every country and can occur anywhere in
the world at any time. In Bosnia and Herzegovina, various activities are being
implemented in the field of strengthening resilience and disaster risk reduction, primarily
through the development of strategic documents and analyses and the implementation of
projects with the support of donors. The focus is on strengthening the capacities of
professionals, adequate protection of vulnerable groups, improving local resilience,
exchanging experiences and strengthening institutional capacities. Although the activities
implemented are significant, it is necessary to continuously work on systemic
sustainability. The social and health care sectors play a key role in strengthening
resilience to crisis situations. Examples of countries with well-developed models of
disaster risk reduction and strengthening community resilience - indicate the importance
of prevention and risk management. Future activities should be focused on local action, a
multisectoral approach and the protection and empowerment of vulnerable groups of the
population.

